
YADDAŞ

8lu öndər +eydər Ԥliyevin bütün sahələrdə, 
xüsusilə də dövlət idarəçiliyi kimi mürəkkəb və 
məsuliyyətli bir istiqamətdə nümayiş etdirdi-
yi fitri istedad, dərin nəzəri biliklər və zənJin 
Sraktiki bacarıqlar R qədər Jeniş, çRxşaxəli və 
sərhədsizdir ki, bu irsin öyrənilməsi yalnız keç-
mişin dəyərli irsi kimi deyil, həm də bu Jün üçün 
vacib elmi istiqamət, Jələcək üçün isə tükənməz 
innRvativ inkişaf mənbəyidir. 0əhz buna Jörə 
+eydər Ԥliyev irsi müxtəlif dövrlərdə, fərq-
li nəslin nümayəndələri tərəfindən araşdırılır, 
yeni kRntekstlərdə yenidən dəyərləndirilir və 
hər dəfə yeni mənalar qazanır.

Bu davamlılığın səbəbi sadə, lakin olduqca dərin 
məntiqə söykənir: dünya dayanmadan dəyişir, qlobal 
proseslər sürətlənir, bəşəriyyətin üzləşdiyi çağırışların 
miqyası və mahiyyəti durmadan mürəkkəbləşir. Belə 
bir mənzərədə tarixi təcrübənin ən qiymətli nümunə-
si kimi Heydər Əliyevin yaratdığı dövlətçilik məktəbi 
zamanın sınağından keçmiş, universallığı ilə seçilən 
etibarlı yol xəritəsi rolunu oynayır.

Bu gün də müxtəlif sahələrdə ² siyasətdə, iqtisa-
diyyatda, təhlükəsizlikdə, sosial sahədə, elmdə və təh-
sildə ² ən optimal qərarların hazırlanmasında Heydər 
Əliyevin irəli sürdüyü prinsiplərə, formalaşdırdığı 
idarəçilik fəlsəfəsinə istinad etmək, sanki bəşəriyyə-
tin mürəkkəb suallarına verilən peşəkar cavabların 
mənbəyinə yönəlmək kimidir. Onun nəzəri irsi yalnız 
keçmişin deyil, həm bugünün, həm də gələcəyin tələb-
lərinə cavab verən çevik idarəçilik modelidir.

Heydər Əliyevin dövlət idarəçiliyindəki möhtəşəm 
uğurlarının əsasında onun strateji düşünmə qabiliyyəti, 
geniş dünyagörüşü, dərin elmi hazırlığı və fitri idarə-
çilik istedadı dayanırdı. O, mürəkkəb prosesləri yalnız 
izləmək deyil, onları qabaqlamaq, mümkün ssena-
riləri əvvəlcədən görmək və ən doğru qərarı seçmək 
bacarığı ilə seçilən nadir dövlət xadimlərindən idi. Bu 
keyfiyyətlər Heydər Əliyevi hər bir dövrdə ² istər 
sovet sisteminin sərt inzibati çərçivəsi içində, istərsə 
də müstəqil Azərbaycanın ən çətin illərində ² fərqlən-
dirən əsas amillərdən biri olmuşdur.

Heydər Əliyevin fəaliyyət palitrası o qədər çox-
şaxəli idi ki, onun istedadının və idarəçilik məktəbinin 
nümunələri həm siyasi strategiyanın qurulmasında, 
həm iqtisadi modelin formalaşmasında, həm təhlükə-
sizlik və idarəetmə sisteminin tənzimlənməsində, həm 
də sosial-mədəni inkişafın əsas istiqamətlərinin müəy-
yən edilməsində özünü açıq şəkildə göstərirdi. Hər bir 
qərarında dövlətçilik məntiqi, xalqı düşünmək fəlsəfə-
si və gələcəyə hesablanmış planlılıq dayanırdı.

Ulu öndərin bütün fəaliyyətinin mərkəzində isə bir 
amal vardı: Azərbaycanı ən müasir, güclü və nüfuzlu 
dövlətə çevirmək, xalqın rifahını yüksəltmək, ölkənin 
intellektual, sosial və mədəni potensialını yeni səviy-
yəyə daşımaq. Onun üçün dövlət idarəçiliyi sadəcə 
vəzifə icrası deyildi� bu, milli inkişafın mühərrikinə 
çevrilən böyük bir missiya idi. Məhz Heydər Əliye-
vin uzaqgörənliklə cızdığı strateji xəttin nəticəsidir 
ki, sovet dövründə başlanan bir çox mühüm layihələr, 
müstəqillik bərpa olunduqdan sonra da öz aktuallığı-
nı itirmədi, əksinə, daha da dəyər qazandı və müasir 
Azərbaycanın inkişafında başlıca rol oynadı. Bu la-
yihələr yalnız iqtisadi və sənaye yönümlü təşəbbüslər 
deyildi ² ölkənin gələcəyini əvvəlcədən düşünən, 
sabahın çağırışlarına cavab verən tammiqyaslı strateji 
proqramlar idi.

Heydər Əliyevin dövlətçilik irsinin ən parlaq sə-
hifələrindən biri onun neft siyasətidir. Bu siyasət tək-
cə iqtisadi layihələr toplusu deyil, strateji düşüncənin, 
uzaqgörənliyin və milli məsuliyyətin möhtəşəm sin-
tezidir. Azərbaycanın inkişaf salnaməsində neft ami-
lini sərvətə, sərvəti isə dövlətçilik dayağına çevirmək 
məhz Ulu öndərin adı ilə bağlıdır.

Adətən Heydər Əliyevin neft strategiyasının baş-
lanğıcı kimi 1994-cü il – “Əsrin müqaviləsi”nin im-
zalandığı tarix göstərilir. Bu, əlbəttə, doğrudur. Çünki 
1994-cü ildə onun dəqiq hesablanmış strateji planlaş-
dırması, çoxsəviyyəli diplomatiyası və siyasi qətiyyəti 
nəticəsində dünyanın aparıcı neft şirkətləri Azərbay-
cana gəldi. Neft sənayesində ixtisaslaşmış korporasi-
yalarla yanaşı, neft hasilatını müşayiət edən texnoloji, 
ekoloji və mühəndislik şirkətləri də ölkəyə daxil oldu. 
Bu proses, əslində, müstəqilliyini yenicə bərpa etmiş 
Azərbaycanın inkişafı üçün tamamilə yeni iqtisadi-sə-
naye bazasının qurulmasına start verdi.

Həmin illər Azərbaycanın ən çətin dövrü idi: siyasi 
qeyri-sabitlik, iqtisadi tənəzzül, sosial problemlər, ins-
titusional boşluqlar... Belə bir vaxtda xarici şirkətləri 
ölkəyə cəlb etmək nəinki iqtisadi addım, həm də bö-
yük siyasi iradə və liderlik tələb edən tarixi qərar idi. 
 Heydər Əliyevin imzası ilə reallaşan bu proses, əslin-
də, Azərbaycanın gələcək inkişaf modelinin təməllə-
rini müəyyənləşdirirdi. Çünki neft müqavilələri təkcə 
sərmayə axını deyil, eyni zamanda yeni texnologiyalar, 
müasir menecment, beynəlxalq əməkdaşlıq təcrübəsi 
və ölkənin qlobal enerji xəritəsində yenidən möhkəm 
mövqeyini təmin etdi.

Bu gün Azərbaycanın enerji siyasətində, iqtisadi 
uğurlarında və beynəlxalq nüfuzunda Heydər Əliyevin 
1990-cı illərdə əsasını qoyduğu neft strategiyasının 
rolu həlledicidir. Neft sektoru ölkənin iqtisadiyyatını 
yalnız xilas etmədi, həm də onu regionun geosiyasi 
mərkəzinə çevirən inkişaf platformasına çevrildi. Bu 
strategiya nəticəsində Azərbaycan qısa zamanda post-
sovet məkanının böhran içində olan ölkəsindən regio-
nal enerji liderinə çevrildi ² bu, sözün əsl mənasında 
Heydər Əliyevin ² dövlətçilik dahisinin şah əsərlə-
rindən biridir.

Lakin aparılan təhlillər və tarixi araşdırmalar 
göstərir ki, Heydər Əliyevin neft strategiyasının kök-
ləri 1990-cı illərdən qat-qat əvvələ ² hələ sovet döv-
rünə dayanır. Bu, təsadüfi deyil. Çünki Ulu öndərin 

dövlət idarəçiliyində mühüm qərarlar vermək bacarığı 
yalnız dövrün tələblərini qarşılayan addımlarla məh-
dudlaşmırdı� o, gələcəyin konturlarını indidən görən, 
bir neçə onillik sonranı planlaşdıran strateji lider idi. 
Bu uzaqgörənliyin ən parlaq sübutlarından biri 1978-
ci ildə Bakıda Dərin Özüllər Zavodunun tikintisinə 
başlanmasıdır. İlk layihə üzrə bu iri sənaye kompleksi 
Həştərxanda inşa edilməli idi. Lakin Heydər Əliyevin 
qəti mövqeyi, diplomatik məharəti və milli maraqları 
müdafiə etməkdə göstərdiyi prinsipiallıq nəticəsində 
zavodun Azərbaycanda tikilməsi qərara alındı. Bu, əs-
lində, Xəzər dənizində dərin sulu yataqlarda neft hasi-
latının gələcək mərhələsini təmin edən strateji addım 
idi.

Dərin Özüllər Zavodu kimi nəhəng bir müəssisə-
nin layihələndirilməsi və tikintisinə başlamaq üçün 
isə uzunmüddətli hazırlıq tələb olunurdu. Layihələrin 
işlənilməsi və təsdiqi, maliyyə mənbələrinin müəy-
yənləşdirilməsi və ayrılması, icraçı qurumların təyin 
edilməsi, texniki-iqtisadi əsaslandırmaların hazırlan-
ması ² bütün bunlar, mövcud təcrübəyə görə, ən azı 
3–4 il vaxt aparan proseslər idi. Bu isə o deməkdir ki, 
zavodun tikintisinə 1978-ci ildə start verilibsə, hazırlıq 
işləri artıq 1970-ci illərin əvvəllərindən başlanmışdı. 
Deməli, hələ o dövrdə Heydər Əliyev dənizdə neft ha-
silatının gələcək mərhələsi barədə düşünür, Neft Daş-
ları epoxasının əvvəlki mərhələ olduğunu, qarşıdakı 
illərdə Xəzərin daha dərin sularında yerləşən yataqlara 
çıxışın zəruriliyini dəqiq görürdü. Bu, yalnız texniki 
məsələlərin deyil, həm də böyük strateji planlamanın 
məhsulu idi.

Ulu öndərin “Əsrin müqaviləsi”nin imzalanması 
mərasimində dediyi sözlər həmin uzaqgörənliyə ve-
rilən ən doğru qiymətdir: “Bu müqavilənin təməli hələ 
1970-ci illərdə qoyulmuşdur. O vaxt Azərbaycanın 
neft sənayesini yenidən qurduq, dənizdə irimiqyaslı 
işlər həyata keçirdik. Əgər o dövrdə bu tədbirlər görül-
məsəydi, bu gün bu müqaviləni imzalamaq mümkün 
olmazdı”.

Bu fikirlər bir daha sübut edir ki, Azərbaycanın 
müstəqillik dövründə reallaşan neft strategiyasının əsa-
sı əslində 20 ildən çox əvvəl – sovet dövründə  Heydər 
Əliyevin uzaqgörən siyasəti ilə qoyulmuşdu. Onun 
neft strategiyası bir günün və ya bir dövrün məhsulu 
deyil, uzunmüddətli düşüncənin, ardıcıl fəaliyyətin və 
böyük dövlətçilik vizyonunun sistemli nəticəsidir.

Şəkil 1-dən göründüyü kimi, ulu öndər Heydər 
Əliyevin uzaqgörənliyi nəticəsində əsrin kontraktının 
imzalanması zamanı, Azərbaycanda artıq Dərin Özül-
lər Zavodu mövcud idi və ölkə bu nəhəng layihənin 
həyata keçirilməsi üçün hazır idi.

Dərin Özüllər Zavodu fəaliyyətə başladıqdan illər 
sonra, müəssisənin 25 illiyi münasibətilə keçirilən təd-
birdə Prezident İlham Əliyevin söylədiyi fikirlər bu stra-
teji qərarın tarixi əhəmiyyətini bir daha aydın göstərirdi. 
Dövlət başçısı qeyd edirdi: “Əgər 25 il əvvəl bu zavod 
Azərbaycanda tikilməsəydi, bəlkə də bu layihələr belə 
uğurla həyata keçirilməzdi... Ümumi xərclər 700 milyon 
dollar arta bilərdi. Əlbəttə, zavodun Azərbaycanda tikil-
məsi məhz o vaxt Heydər  Əliyevin fəaliyyəti nəticəsində 
olubdur. O vaxt mərkəzi hökumət bu zavodu Həştərxan 
şəhərində tikmək qərarına gəlmişdi. Amma Heydər 
 Əliyevin müdaxiləsindən sonra zavod Azərbaycanda ti-
kildi. Bu gün burada 3500 azərbaycanlı işləyir, yüksək 
maaş alır... Neft sektorunda əldə olunan nəticələr ancaq 
cənab Prezident  Heydər Əliyevin adı ilə bağlıdır. Əgər 
o, gərgin vaxtlarda təşəbbüs, qətiyyət göstərməsəydi, bu 
layihələr elə layihə olaraq qalacaqdı”.

Bu sözlər bir daha sübut edir ki, Heydər Əliyevin 
sovet dövründə gördüyü uzaqgörən işlər müstəqillik 
illərində Azərbaycanın iqtisadi xilasının və davamlı 
inkişafının əsas dayaqlarına çevrilib. Bu gün ölkənin 
enerji sahəsində əldə etdiyi nailiyyətlərin kökündə hə-
min strateji qərarlar dayanır.

Ulu öndər Heydər Əliyevin təməlini qoyduğu neft 
strategiyası Prezident İlham Əliyevin rəhbərliyi ilə ta-
mamilə yeni mərhələyə yüksəldi. Əgər Heydər Əliyev 
Azərbaycanın enerji müstəqilliyini təmin etmişdisə, 
İlham Əliyev enerji təhlükəsizliyinin coğrafiyasını 
genişləndirdi, ölkəni təkcə neft-qaz istehsalçısı deyil, 
həm də “yaşıl enerji” dövrünün aparıcı iştirakçısı kimi 
formalaşdırdı.

Prezident İlham Əliyev 2003-cü ildə xalqın etima-
dı ilə dövlət başçısı seçildikdən cəmi bir il sonra – 21 
sentyabr 2004-cü ildə – Azərbaycanın enerji gələcə-
yinin istiqamətini müəyyən edən mühüm qərar qəbul 
etdi: ölkədə bərpaolunan enerji üzrə Milli Proqram təs-
diqləndi. Bu addım, əslində, dünyanın qlobal gündəmə 
çevirəcəyi prosesləri çox erkən mərhələdə qabaqlamaq 
demək idi.

Həmin illərdə Azərbaycan ağır tarixi sınaqlarla üz-
üzə idi. Ölkə ərazisinin 20 faizi işğal altında, əhalinin 
13 faizi qaçqın və məcburi köçkün statusunda yaşayır-
dı. Eyni zamanda, ölkə 2020-ci ilə ² işğalın sona çat-
dırılması, 2023-cü ilə isə tam suverenliyin bərpa olun-
ması kimi tarixi mərhələlərə doğru irəliləmək üçün 
iqtisadiyyatını gücləndirir, sosial sahəni möhkəmlən-
dirir, modern hərbi-siyasi infrastruktur qururdu. Belə 
mürəkkəb geosiyasi və daxili şərtlər fonunda, “yaşıl 
enerji”yə keçid istiqamətində qərar qəbul edilməsi 
həm cəsarət, həm də strateji zəkaya söykənən liderlik 
nümunəsi idi.

Bu siyasətin mahiyyəti isə müasir idarəçilikdə na-
dir rast gəlinən bir metodologiyaya ² Prezident İlham 
Əliyevin tətbiq etdiyi rezonans və komplementar tex-
nologiyalar üzərində qurulub. Bu, müxtəlif sahələrin 
inkişafının bir-birini dəstəklədiyi, paralel və sinxron 
şəkildə irəlilədiyi çoxməqsədli planlaşdırma modeli-
dir. Məhz buna görədir ki, Azərbaycan ənənəvi enerji 
mənbələri ilə tam təmin olunmasına və böyük neft-qaz 
ixracatçısı olmasına baxmayaraq, bərpaolunan enerji 
siyasətini enerji qıtlığı deyil, strateji modernləşmə xət-
ti kimi seçmişdir.

2004–2023-cü illər ərzində Prezident İlham Əliye-
vin təşəbbüsü ilə ölkədə yaşıl energetikanın inkişafını 
hədəfləyən 14 fərman və sərəncam qəbul olundu. Bu 
qərarlar Azərbaycanın enerji sektorunun strukturunu 
dəyişdirdi, ölkənin XX, əsrin qlobal enerji transforma-
siyasının aparıcı oyunçularından birinə çevrilməsinin 
əsası qoyuldu.

Beynəlxalq təşkilatların hesabatları da bu uğu-
run təsdiqidir. Azərbaycanın bərpaolunan enerjiyə 
keçid göstəricilərinə görə dünya ölkələri arasın-
da 32-ci yerdə qərarlaşması, büdcə və əhalisi on 
dəfələrlə böyük olan inkişaf etmiş bir sıra Avropa 
və G7 ölkələrini belə qabaqlaması, həyata keçirilən 
siyasətin nə qədər sistemli və uzaqgörən olduğunu 
nümayiş etdirir.

Bu nəticələr həm Heydər Əliyevin yaratdığı möh-
kəm təməl, həm də İlham Əliyevin onu müasir dünya-
nın yeni çağırışlarına uyğun olaraq inkişaf etdirməsi 
sayəsində mümkün olmuşdur. Azərbaycanın enerji 
strategiyası artıq yalnız bir ölkənin inkişaf proqramı 
deyil ² regional və qlobal miqyaslı bir model kimi 
qəbul edilir.

Şəkil 2.-də təqdim olunmuş məlumatlar Dünya 
İqtisadi Forumu (Cenevrə) tərəfindən 2023-cü ilin 
sonunda, Bakıda keçirilən BMT-nin iqlim konfran-
sı – COP29 ərəfəsində hazırlanmış xüsusi hesabatda 
öz əksini tapmışdı. Bu hesabat əslində Azərbaycanın 
enerji siyasətinin son 20 ildə keçdiyi inkişaf yolunun 
beynəlxalq miqyasda rəsmi qiymətləndirilməsi idi. 
Sənəd göstərirdi ki, ölkəmizdə neft strategiyasının 
müasir mərhələdə genişləndirilməsi və paralel olaraq 
 bərpaolunan enerji mənbələrinin strateji şəkildə cəlb 
edilməsi nəticəsində tamamilə yeni bir inkişaf mode-
li formalaşmışdır. Bu model həm qlobal çağırışların 
tələblərinə, həm də milli prioritetlərə ² davamlı iqti-
sadi artıma, ekoloji təhlükəsizliyə və inklüziv cəmiy-
yətin qurulmasına yüksək səviyyədə uyğunluq nüma-
yiş etdirir.

Hesabat bir daha sübut edirdi ki, Azərbaycan enerji 
sahəsində yalnız resurs ixrac edən ölkə deyil, eyni za-
manda, enerji transformasiyasını idarə edən qabaqcıl 
dövlətlərdən biridir. Bu dəyərləndirmə təkcə Dünya İq-
tisadi Forumunun mövqeyi ilə məhdudlaşmırdı. Dünya 
Bankının 2025-ci ildə dərc etdiyi analitik məlumatlar-
da da Azərbaycanın enerji keçidi üzrə əldə etdiyi nə-
ticələr xüsusi vurğulanırdı. Həmin qiymətləndirməyə 
əsasən, ölkəmiz ümumdaxili məhsulun (ÜDM) hər 
vahidinə ² alıcılıq qabiliyyəti pariteti ilə hesablanmış 
1000 ABŞ dollarına ² 2,62 enerji keçidi əmsalı for-
malaşdırır ki, bu da enerji transformasiyasının e൵ek-
tivliyinə görə dünya ölkələri üçün nümunəvi göstərici 
hesab olunur.

Bu nəticələr təsadüfi deyil. Onların əsasında ulu 
öndər Heydər Əliyevin qoyduğu strateji təməllər, onun 
neft siyasətinin yaratdığı güclü iqtisadi baza və ən əsa-
sı, bu bazanın XX, əsrin tələblərinə uyğun şəkildə çev-
rilməsini təmin edən Prezident İlham Əliyevin modern 
idarəçilik yanaşması dayanır. Prezident İlham Əliyev 
ölkənin enerji siyasətini yalnız iqtisadi sahə kimi deyil, 
həm də elm, təhsil, texnologiya və innovasiyaya əsas-
lanan kompleks dövlət idarəçiliyi modeli kimi inkişaf 
etdirir. Məsələnin məhz bu yanaşma ilə həll edilməsi 
Azərbaycanı enerji transformasiyasını optimal şəkildə 
idarə edən ölkələrdən birinə çevirib.

Bu gün Azərbaycanın enerji strategiyası həm mil-
li maraqların təminatçısıdır, həm də qlobal səviyyədə 
davamlı inkişaf və yaşıl iqtisadiyyat üzrə aparıcı ten-
densiyalara cavab verən nümunəvi model kimi qəbul 
olunur. Bu model Heydər Əliyevin müəyyən etdiyi 
ideya-siyasi xəttin Prezident İlham Əliyev tərəfindən 
müasir dövrün tələblərinə uyğun şəkildə yeni keyfiy-
yət mərhələsinə yüksəldilməsinin real nəticəsidir.

Ulu öndər Heydər Əliyevin dövlətçilik fəlsəfəsinin 
ən mühüm istiqamətlərindən biri elm və təhsilin inki-
şafı idi. O, istər sovet dövründə Azərbaycana rəhbərlik 
etdiyi illərdə, istərsə də müstəqil dövlətimizin rəhbəri 
olduğu mərhələdə elm-təhsil sahəsini xüsusi həssaslıq-
la diqqətdə saxlayırdı. Heydər Əliyev yaxşı anlayırdı 
ki, xalqın intellektual potensialı olmadan nə iqtisadi 
tərəqqi mümkündür, nə də milli dövlətçilik ideyasının 
davamlılığı təmin edilə bilər. Buna görə də onun təh-
sillə bağlı fəaliyyəti təkcə idarəetmə qərarlarının məc-
musu deyil, Azərbaycanın gələcək inkişaf xəritəsini 
müəyyən edən strateji düşüncənin ifadəsi idi.

Bu sahədə Heydər Əliyevin gördüyü işlər uzun il-
lərdir araşdırmaların, elmi əsərlərin mövzusuna çevri-
lib və hələ də müxtəlif aspektlər üzrə tədqiq edilir. La-
kin onun təhsil sahəsində həyata keçirdiyi bir təşəbbüs 
var ki, bu təşəbbüs təkcə ölkə miqyasında deyil, qlobal 
səviyyədə yenilik hesab olunur. Söhbət davamlı insan 
inkişafı fenomeni ² o dövrdə dünya üçün tamamilə 
yeni olan bu konsepsiyanın ² Azərbaycan təhsil sis-
teminə gətirilməsi və ümumtəhsil məktəblərinin proq-
ramlarına daxil edilməsindən gedir.

Bəlli olduğu kimi, davamlı inkişaf anlayışı müa-
sir dünyanın aparıcı prioritetidir. Bu termin son illərdə 
ölkəmizdə “dayanıqlı inkişaf” kimi də işlədilir. Dünya-
da iqtisadi, sosial və ekoloji çağırışların mürəkkəbləş-
məsi BMT-ni 2015-ci ilin sentyabrında ² Nyu-Yorkda 
keçirilən Baş Assambleya sessiyasının və Dünya Sam-
mitinin qərarı ilə ² inkişafın yeni modelini müəyyən-
ləşdirməyə vadar etdi. Həmin qərara əsasən, davamlı 
inkişaf bəşəriyyət üçün birinci dərəcəli problem kimi 
qəbul edildi və 2015–2030-cu illər üçün Davamlı İnki-
şaf Məqsədləri irəli sürüldü. Bu məqsədlər dünya döv-
lətlərinin iqtisadi siyasətində, sosial proqramlarında və 
ekoloji strategiyalarında aparıcı rol almağa başladı.

Hazırda davamlı inkişaf istiqamətində dünyanın 
bütün regionlarında genişmiqyaslı fəaliyyət həyata ke-
çirilir. Azərbaycan da bu proseslərdə fəal iştirak edən 
ölkələrdən biridir. Lakin çox az ölkə var ki, davamlı 
insan inkişafı sahəsində təməl biliklərini ümummilli 
təhsilə BMT-dən illər əvvəl gətirib. Məhz bu səbəbdən 
Heydər Əliyevin həmin dövrdə atdığı addım unikal idi 
və Azərbaycanın qlobal miqyasda öndəgedən ölkələr-
dən biri olmasına yol açdı.

Qlobal miqyasda davamlı inkişaf məqsədlərinə 
nail olmaq üçün təkcə dövlətlərin iqtisadi, sosial və 
ekoloji siyasətini dəyişməsi kifayət etmirdi. Bu pro-
sesin uğurla həyata keçirilməsi üçün dünya əhalisinin 
müasir inkişaf modelinin mahiyyəti barədə biliklərə 
malik olması, yeni davranış qaydalarını və idarəet-
mə bacarıqlarını mənimsəməsi tələb olunurdu. Başqa 
sözlə, davamlı inkişaf ideyasını yalnız siyasətçilər və 
mütəxəssislər deyil, bütün cəmiyyət anlamalı idi. Bu 
isə təhsilin üzərinə misilsiz bir vəzifə qoyurdu – yeni 
dövrün fəlsəfəsini, resurslarla davranış mədəniyyətini, 
ekoloji məsuliyyəti və sosial inklüzivlik kimi anlayış-
ları dünyanın hər bir sakininə çatdırmaq.

Məhz buna görə BMT və UNESCO davamlı inki-
şafın bu genişmiqyaslı məqsədlərinə nail olmaq üçün 
təhsil sisteminin qlobal səviyyədə yenilənməsi təşəb-
büsü ilə çıxış etdilər. Bu təşəbbüsün nəticəsi olaraq 
2005–2014-cü illər dünyada Davamlı İnkişaf üzrə 
Tədris Onilliyi elan edildi. Məntiq olduqca sadə, lakin 
strateji baxımdan son dərəcə zəruri idi: on il ərzində 
(2005–2014) dünya əhalisi davamlı inkişafla bağlı əsas 
biliklərlə təmin olunacaq, bu sahədə çalışacaq mütəxəs-
sislər hazırlanacaq, tədris proqramları yenilənəcək və 
cəmiyyət yeni düşüncə tərzi formalaşdıracaqdı.

Daha sonra növbəti illərdə (2015–2030) isə artıq 
bu biliklərə arxalanaraq Davamlı İnkişaf Məqsədləri-
nin real şəkildə icrası həyata keçiriləcəkdi.

Bu təşəbbüsün rəsmi əsasını qoyan sənəd 2005-ci 
ildə o dövrün BMT Baş katibi Kofi Annan və UNES-
CO-nun Baş direktoru Koişiro Matsuura tərəfindən 
imzalanmışdı (İNİS�İNF�63, 28 fevral 2005). 

�ardÕ ���F� səKifədə�

Heydər Əliyev irsi davamlı 
inkișaf yoluna ișıq saçır

Heydər Əliyev irsi davamlı inkișaf yoluna ișıq saçır
�əvvəli ��Fi səKifədə�

Bu sənəd dünyanın bütün ölkələri üçün 
yeni bir çağırış idi: təhsil sistemlərini ye-
niləmək, dərs proqramlarını müasirləş-
dirmək və davamlı inkişafı bəşəriyyətin 
gündəlik davranış norması kimi formalaş-
dırmaq.

Beləliklə, davamlı inkişaf üzrə qlobal 
tədris onilliyi dünyada yeni bir mərhələ-
nin – ekoloji mədəniyyətin, sosial məsu-
liyyətin və düzgün resurs idarəçiliyinin 
beynəlxalq sosial normalara çevrilməsinin 
başlanğıcı oldu.

Ulu öndər Heydər Əliyevin imzası 
ilə təsdiq edilmiş Azərbaycan Respubli-
kasının Təhsil Strategiyası ölkəmizi bu 
sahədə dünyanın qabaqcıl təcrübəsindən 
xeyli irəli çıxaran addımların əsasını qoy-
du. Qlobal miqyasda davamlı inkişaf üzrə 
tədris onilliyi 2005-ci ildən başlanmışdı-
sa, Azərbaycanda bu proses artıq dörd il 
öncə, 2001-ci ildə start götürmüşdü. Təhsil 
Nazirliyinin ümumtəhsil müəssisələrində 
“davamlı insan inkişafı” fənninin tədri-
sinə dair ilk əmri ² ʋ 964, 14 sentyabr 
2001-ci il ² məhz Heydər Əliyevin təhsilə 
yönəlmiş strateji baxışının nəticəsi idi. Bu, 
dünyada orta məktəblər üçün davamlı inki-
şaf mövzusunun ayrıca fənn kimi nəzərdə 
tutulduğu ilk nümunələrdən biri oldu.

Dünya üzrə bu sahədə ilk dərslik də 
Azərbaycanda işıq üzü gördü. Təhsil Nazir-
liyinin əmri (ʋ 688, 11 avqust 2003) əsa-
sında nəşr edilmiş bu vəsait davamlı insan 

inkişafına dair sistemli biliklərin məktəb 
proqramına daxil edilməsinə xidmət edən 
mühüm addım idi. Azərbaycanın bu təşəb-
büsü o qədər yenilikçi və qabaqcıl idi ki, 19 
dekabr 2005-ci ildə BMT-nin Baş Qərarga-
hında “innovativ ideya və fəaliyyət” kimi 
yüksək qiymətləndirildi və bu məlumat rəs-
mi kanallarla bütün dünyaya yayıldı.

Artıq 2006-cı ildən etibarən davamlı 
inkişafla bağlı biliklər ümumtəhsil məktəb-
lərinin 9-cu siniflərində “İnsan və cəmiy-
yət” fənni çərçivəsində tədris olunmağa 
başladı. Beləliklə, Heydər Əliyev dünyada 
ilk dəfə olaraq davamlı inkişaf və insan in-
kişafına dair biliklərin orta məktəb səviy-
yəsində sistemli şəkildə tədris edilməsini 
təmin edən siyasi lider kimi tarixə düşdü. 
Bu addım Azərbaycanın ümumi təhsil sis-
temini müasir qlobal trendlərlə sinxronlaş-
dırmaqla yanaşı, ölkədə insan potensialına 
əsaslanan inkişaf modelinin qurulması 
üçün möhkəm baza formalaşdırdı.

Bu strateji təməl sonradan ali təhsil 
pilləsində də öz davamını tapdı. Prezi-
dent İlham Əliyevin təşəbbüsü ilə, BMT-
nin Davamlı İnkişaf Məqsədlərini qəbul 
etməsindən bir neçə ay əvvəl ² 2015-ci 
ilin iyununda ² dünyada ilk dəfə “davam-
lı inkişaf” ixtisası ali təhsil səviyyəsində 
(bakalavr, magistratura və doktorantura) 
strukturlaşdırıldı. Bu qərar Azərbaycanı da-
vamlı inkişaf sahəsində ixtisaslı mütəxəs-
sislər hazırlayan qabaqcıl ölkələrdən birinə 
çevirdi. Hazırda da bu siyasətin ardı olaraq 
Azərbaycan Respublikası Elm və Təhsil 

Nazirliyi tərəfindən 2025-ci ildə davamlı 
inkişafa dair ali məktəblər üçün yəni tədris 
proqramı və dərslik təsdiq edilməkdədir.

Davamlı inkişaf biliklərinin tədris pro-
sesinə daxil edilməsi inklüziv cəmiyyətin 
formalaşmasına geniş imkanlar yaratdı. Bu 
istiqamətə xüsusi diqqət göstərən ölkənin 
Birinci vitse-prezidenti, Heydər Əliyev 
Fondunun prezidenti Mehriban xanım 
Əliyevanın təşəbbüsü ilə Azərbaycan-
da inklüziv inkişaf mərkəzləri fəaliyyətə 
başladı. Elə dünyanın inklüziv inkişafın 
idarəedilməsinə həsr olunmuş ilk dərsliyi-

nin də məhz Azərbaycanda nəşr olunması 
bu sahədə ölkəmizin aparıcı rolunun bariz 
nümunəsidir.

Beləliklə, Heydər Əliyevin uzaqgörən 
ideyaları və İlham Əliyevin müasir idarə-
çilik konsepsiyası nəticəsində Azərbaycan 
təkcə davamlı inkişafın reallaşdırılmasında 
deyil, həm də onun tədrisində qlobal lider 
ölkəyə çevrilmişdir.

Azərbaycanın ictimai və dövlət həya-
tında inklüziv cəmiyyətin formalaşma-
sı sahəsində atılan addımların arxasında 
ölkənin Birinci vitse-prezidenti, Heydər 

Əliyev Fondunun prezidenti Mehriban xa-
nım Əliyevanın əvəzsiz xidmətləri dayanır. 
Mehriban xanım Əliyevanın təşəbbüsü ilə 
iqtisadi nailiyyətlərin sosial və humanitar 
uğurlara çevrilməsi, inklüziv təhsil və ink-
lüziv sağlamlıq sahələrinin təşkili, həmçi-
nin bütün cəmiyyətin inklüziv inkişafına 
yönəlmiş layihələrin icrası bu institutun 
fəaliyyətinin başlıca prioritetləridir.

Bütün bu keyfiyyətlər və prinsiplər 
Azərbaycanın inkişaf modelinin əsas sü-
tunlarını təşkil edir. Bu düsturlar sayəsin-
də ölkəmiz qlobal çağırışlara cavab verən, 
inklüziv və davamlı inkişafı reallaşdıran 
nümunəvi dövlətə çevrilmişdir.

Beləliklə, ulu öndər Heydər Əliyevin 
uzaqgörən siyasəti, Prezident İlham Əliye-
vin strateji idarəçiliyi və Mehriban xanım 
Əliyevanın humanitar təşəbbüsləri Azər-
baycanın uğur hekayəsini təkcə iqtisadi in-
kişafla məhdudlaşdırmayıb, eyni zamanda, 
davamlı inkişaf edən inklüziv cəmiyyətin 
formalaşmasını təmin etmişdir. Bu birlikdə 
qurulmuş inkişaf modeli göstərir ki, güclü 
liderlik, strateji düşüncə və insan potensi-
alına verilən yüksək dəyər hər bir ölkənin 
gələcəyini təmin edə bilər. Azərbaycan isə 
bu yolu seçərək, həm öz vətəndaşları üçün 
rifahı, həm də dünya üçün nümunəvi idarə-
çilik standartlarını ortaya qoymuşdur.

8rxan Ψ/ΨK%ΨROV, 

ødentikliyin sivilizasiya 
kRnteksti və realSRlitika

Dövlət identikliyinin sivilizasiya feno-
meni ilə sıx əlaqələndirilməsinin Cənubi 
Qafqaz tarixində çox əhəmiyyətli yenilik 
olduğunu dərindən anlamaq gərəkdir. Bu 
məqam Ulu öndərin, ümumiyyətlə, müasir 
dövlətçiliyə verdiyi əvəzsiz töhfədir. Onun 
iki mühüm aspektini vurğulamaq lazımdır. 

Birinci aspekt müasir realpolitika 
kontekstində həqiqi sülhsevər dövlətin 
qurulması ilə bağlıdır. Bu o demək idi ki, 
Azərbaycan dövləti hər bir fəaliyyət is-
tiqamətində qətiyyətlə sülhü qazanmaq xət-
tinə üstünlük verəcəkdir. 2020-ci il Vətən 
müharibəsindən sonrakı dönəm bu tezisi 
tam təsdiq etmişdir. Etiraf olunur ki, Azər-
baycan hərbi meydandakı qələbəsi ilə sülhü 
qazanmışdır. 

İkinci aspekt Heydər Əliyev konseptu-
al yanaşmasını məharətlə xarici siyasətin 
bütün istiqamətləri üzrə əməkdaşlıqdan 
təhlükəsizliyə nail olmaq və sülhü qazan-
maq məqsədinə xidmət etməyə yönəltməsi 
ilə bağlıdır. Bu məsələnin strateji mənasını 
aydınlaşdırmaq üçün bir faktı nümunə kimi 
gətirə bilərik. Biz Azərbaycan  Prezidenti 
İlham Əliyevin 2003-cü ildə dərc olunmuş 
çox dərin məzmunlu tədqiqata əsaslanan 
“Azərbaycanın Xəzər nefti” adlı əsərində 
yer almış faktlar və irəli sürülən fikirlərə 
müraciət edəcəyik. Onlar faktiki olaraq 
Ulu öndərin konseptual siyasi ideyalarını 
böyük məharətlə realpolitika çərçivəsində 
praktikaya tətbiqini çox gözəl aydınlaşdı-
rırlar. 

Prezident İlham Əliyev yazır ki, “Xəzər 
regionunun geosiyasi əhəmiyyəti onun kon-
tinentlərin və sivilizasiyaların kəsişməsində 
yerləşməsi ilə müəyyən olunur”. Bura həm-
çinin regionda olan karbohidrat ehtiyat-
larının siyasi-strateji əhəmiyyəti daxildir. 
Təbii ki, Xəzərin geosiyasətinə vurğulanan 
təbii resursların istehsalı, istismarı və nəqli 
məsələləri də ciddi təsir edir. 

Əsərdə vurğulanır ki, Ulu öndər  Heydər 
Əliyev Xəzərin statusunu müəyyən etmək 
üçün onun beş ayrı sektora bölünməsi prin-
sipini təklif etmiş və bunu Rusiya ilə Qa-
zaxıstan qəbul etmişdir. Öz mövqeyinin 
doğruluğuna tam əmin olan Ümummilli 
lider Xəzərlə bağlı mübahisələrin “formal 
olaraq başa çatmasını gözləmədən” çevik 
surətdə dənizin Azərbaycan sektorunda neft 
və qaz yataqlarının birgə istismarı ilə bağlı 
xüsusi Əmr imzalamışdlr. Buna ABŞ dərhal 
reaksiya vermişdir və Xəzəryanı dövlət rəh-
bərlərinin 1996-cı il 11-12 noyabr Aşqabat 
görüşündən sonra ABŞ Dövlət katibinin 
xüsusi nümayəndəsi Ceyms Kollinz Bakı-
ya səfər edərək Amerikanın Azərbaycanın 
mövqeyini dəstəklədiyini və həmin məsələ-
də “uzunmüddətli strateji maraqları oldu-
ğunu” vurğuladı. 1997-ci ildə Rusiya, İran 
və Türkmənistan arasında imzalanan mə-
lum Memorandum faktiki olaraq, dolayısı 
ilə Azərbaycanın Xəzərlə bağlı mövqeyini 
dəstəkləmək anlamına gəlirdi. 

Ulu öndərin bu məharətli enerji dip-
lomatiyasının uğuru həm region tarixində 
yenilik idi, həm də geosiyasi müstəvidə 
diplomatik nailiyyətlərin əsasını qoyurdu. 
Konkret ifadə etsək, Xəzər hövzəsinin ge-
osiyasi tarixində yeni bir diplomatiya feno-
meni meydana gəlmişdi. Onun konseptual 
və praktiki tərəfləri vəhdət halında idi. Bu 
vacib tezisin üzərində dayanaq. 

(nerMi diSlRmatiyasının  
+eydər Ԥliyev nümunəsi

Xəzərin geosiyasi əhəmiyyəti fonunda 
Heydər Əliyevin atdığı addım müasir dip-
lomatiyada faktiki yenilik idi. Hər şeydən 
öncə, Heydər Əliyev Xəzərin sivilizasiyalar 
arasında vacib geosiyasi birləşdirici mə-
kan kimi tarixi roluna tam uyğun təşəbbüs 
göstərmişdir. Xəzərin onun əhatəsində olan 
5 müstəqil dövlət arasında hüquqi və ədalətli 
bölünməsinin konseptual siyasi əsasını qoy-
muşdur. Buna görədir ki, bəlkə də məcburən 
Rusiya, Qazaxıstan, İran və Türkmənistan 
bundan açıq imtina edə bilməmişlər (sonrakı 
təcrübə göstərdi ki, onların bəziləri “sualtı 
maneələr” törətməyə çalışdılar). 

Digər mühüm məqam Azərbaycan üçün 
çox mürəkkəb bir geosiyasi mərhələdə Hey-
dər Əliyevin müstəqil addım atması ilə bağ-
lıdır. Bu, Ulu öndərin 1994-cü il və 1995-ci 
illərdə BMT-də dövlət identikliyi ilə bağlı 
bəyan etdiyi prinsiplər üzrə fəaliyyət göstər-
diyinin böyük təsdiqlərindən biri idi. 

Təsəvvür edək: Xəzərin enerji resurs-
larının istehsalı, istismarı və nəqli ilə bağ-
lı Rusiya və İran kimi böyük dövlətlərin 
aydın mövqeyi olmadığı şəraitdə müstəqil 
Azərbaycan hüquqi əsası olan konkret 
təklif irəli sürür və kimsədən soruşmadan 
dərhal onu reallaşdırmaq istiqamətində ad-
dım atır. Liderin bu qətiyyəti və müstəqil 
davranışı Qərbin diqqətini dərhal çəkir və 
bununla bütövlükdə Xəzər hövzəsi və Cə-
nubi Qafqazın geosiyasi taleyi dəyişməyə 
başlayır.

Heydər Əliyev Azərbaycan Respubli-
kasının müstəqilliyi və suverenliyi məsələ-
sinin əhəmiyyətini qətiyyətlə enerji diplo-
matiyası istiqamətində məharətlə nümayiş 
etdirmişdir. 1997-ci ildə C.Kollinzin Bakıya 
səfəri ilə Heydər Əliyevin enerji diplomati-
yasının konseptual prinsiplərinin praktiki 

tətbiqində yeni mərhələ başlamışdır. Bu te-
zis təsdiqini cəmi iki il sonra (1999-cu ildə) 
E.Şevardnadzenin bir etirafında tapmışdır. 

Şevardnadzenin tarixi etirafı
Prezident İlham Əliyev vurğuladığımız 

əsərində ATƏT-in İstanbul sammitində Gür-
cüstanın o dönəmdəki başçısı Eduard Şevard-
nadzenin bir sıra fikirlərini ifadə etmişdir. 
Orada E.Şevardnadze etiraf edir ki, 1999-cu 
il 18 noyabr tarixi qlobal layihələrin iştirakçı-
sı olan müstəqil dövlətlər üçün tarixi gündür. 
KİV təmsilçiləri qarşısındakı çıxışı zamanı isə 
həmin layihələrin həyata keçməsində Heydər 
Əliyevin xidmətlərini xüsusi vurğulamışdır.

Gürcüstanın o illərdəki başçısı bəyan 
etmişdi ki, neftin Gürcüstan ərazisindən 
nəqli məsələsini Heydər Əliyev öz üzərinə 
götürdü və layihə iştirakçılarını onu qəbul 
etməyə “məcbur etdi”. 

Fikirlərinə E.Şevardnadze belə da-
vam etmişdir: “Prezident Heydər Əliyev 
məqsədyönlü siyasəti həyata keçirmək üçün 
heyrətamiz qabiliyyətə malikdir, o cümlə-
dən qonşu Gürcüstana qarşı bunu etmişdir. 
Mən onu böyük müttəfiqimiz kimi qəbul 
edirəm. O, düşünə bilən insandır. Siyasəti 
müasir mütərəqqi prinsiplərə əsaslanır və 
bunu Gürcüstan hər kəsdən daha çox hiss 
edir. Əgər Prezident Əliyev olmasaydı, bu 
marşrutlar Gürcüstandan keçməzdi”. 

Əslində E.Şevardnadzenin bu tarixi eti-
rafının əsasında konkret faktlar dayanırdı. 
Belə ki, 1997-ci ildə Azərbaycan neftinin 
Qara dənizə çıxarılması üçün Bakı-Sup-
sa marşrutu ilə nəqlinə dair Azərbaycanla 
Gürcüstan arasında saziş imzalanmışdır. 
1999-cu ilin aprelində isə Bakı-Supsa neft 
kəməri və Gürcüstanın Qara dəniz sahilin-
dəki Supsa ixrac terminalı istismara veril-
mişdir. Nəzərə almaq lazımdır ki, Heydər 
Əliyev Gürcüstan istiqamətində siyasətini 

paralel olaraq Rusiya siyasəti ilə məntiqi 
bağlılıqda aparmışdır. 1996-cı ilin yanva-
rında Azərbaycan neftinin Bakı-Novoros-
siysk marşrutu ilə nəqlinə dair Rusiya ilə 
Azərbaycan arasında hökumətlərarası saziş 
imzalanmışdır. Həmin xətt 1997-ci ilin okt-
yabrında istifadəyə verilmişdir. 1998-ci ildə 
isə Azərbaycan neftinin fəaliyyəti bərpa 
edilmiş Bakı-Novorossiysk kəməri ilə Qara 
dənizə nəql edilməsinə başlanılmışdır. 

Əlbəttə, Gürcüstanla Rusiya istiqamət-
lərində enerji siyasətinin sinxron aparılma-
sı təsadüfi deyildi. Rusiyanın regiondakı 
proseslərə nə qədər həssas yanaşdığını Ulu 
öndər çox gözəl bilirdi. Buna görə də həm 
müstəqil siyasət yeridir, həm də Bakı ilə 
Tbilisini Moskvanın mümkün qəzəbindən 
qoruyurdu. Bu bağlılıqda Prezident İlham 
Əliyevin əsərində gəldiyi bir qənaət ol-
duqca maraqlı və doğrudur. Dövlət başçısı 
yazır ki, “AMOKO”nun prezidenti Terri 
Adams bəyan etmişdi ki, “Rusiyanın özü-
nün layihədə iştirakı yataqların istifadəsinin 
qanuniliyinin qarantıdır”. Fikirlərinə bu 
kontekstdə davam edərək Azərbaycan lideri 
vurğulayır ki, “Rusiyanın Azərbaycan vari-
antını qəbul etməsinin yekun etirafı 2001-
ci ildə Rusiya Federasiyasının Prezidenti 
Vladimir Putinin 2001-ci ildə Bakıya olan 
rəsmi səfərindən sonra baş verdi”. 

Beləliklə, 1996-2001-ci illər Xəzərin 
beynəlxalq əməkdaşlıq zonasına çevril-
məsi baxımından çox mühüm bir mərhələ 
olmuşdur. Heydər Əliyevin müdrik siyasəti 
bunun reallaşmasında başlıca rol oynamış-
dır. Azərbaycanın Ümummilli lideri yüksək 
zəkası və qətiyyəti ilə region üçün tarixi 
töhfə vermişdir. Xəzər hövzəsi və Cənubi 
Qafqaz qlobal geosiyasətin təlatümlərinin 
davam etdiyi bir şəraitdə geniş əməkdaşlıq 
məkanına çevrilmişdir. Eyni zamanda, bu, 
ölkələrin milli təhlükəsizliyinin təmin edil-
məsi demək idi. 

7arix və özünüdərk� milli 
birlikdən sivilizasiRn birliyə
Çox çətin vəziyyətdə müstəqilliyini qo-

ruyan və yeni dövlət quran bir ölkə üçün 
geniş geosiyasi məkanda sivilizasiyala-
rın birliyinə töhfə verən siyasət yürütmə-
si təsadüfi ola bilməzdi. Bizcə, ulu öndər 
Heydər Əliyev buna mükəmməl daxili 
həmrəylik mühiti yaratmaq əsasında nail 
olmuşdur. Siyasi baxımdan burada milli 
özünüdərk, milli identiklik və dövlət iden-
tikliyinin bir-birini tamamlaması aparıcı rol 
oynamışdır. Bu baxımdan Heydər Əliyevin 
müəyyən etdiyi yeni dövlət identikliyi xalq 
suverenliyinə və milli-mədəni keyfiyyət-
lərə əsaslanır. 

Şübhəsiz ki, burada milliözşüur əsa-
sında milli özünüdərkin rolu ayrıcadır. 
Milliözünüdərk XX əsrin son onilliyindən 
azərbaycançılıq məfkurəsi çərçivəsində 
baş verməkdədir. Cəmiyyətin bütövlüyü isə 
multikultural dəyərlərin vəhdəti əsasında 
reallaşır. Bunları diqqətə alaraq, Ümummil-
li liderin mövqeyinə milli özşüur və özünü-
dərk prizmasında nəzər salaq.

Heydər Əliyevin dövlətin identikliyində 
“hüquqi, demokratik, sivilizasiyalı dövlət 
quruculuğu”nu önə çəkməsi tarixi, siyasi, 
geosiyasi ilə yanaşı, məfkurəvi xarakter-
li faktorlarla birbaşa bağlıdır. Azərbaycan 
dövlətçilik ənənəsində hüquqilik həmişə 
xüsusi yer tutmuşdur. Onun təməlini üç 
Qanun və ya hüquq təşkil etmişdir. Onlar 
Hökmdar Qanunu (Hüququ), Parlament 
Qanunu (və ya Divan Hüququ) və Yosun 
Qanunudur (və ya cəmiyyətin özünütəşkil 
Hüququ). Bu zaman cəmiyyətin özünütəş-
kilinin fəlsəfəsi əsas yer tutmuşdur. Onun 
sosial-mədəni təsir sərhədləri törə ilə müəy-
yən edilmişdir. Törənin isə əsas mahiyyəti 
mənəvi, əxlaqi, etik və hüquqi faktorların 
cəmiyyətin həyatında mütləq surətdə gözlə-
nilməsindən ibarətdir 

Bundan başqa, Azərbaycan dövlətçiliyi 
üçün mənəvi-əxlaqi, etik və hüquqi dəyərlər 
“ədalət” anlayışından kənar feili gücə malik 
deyildir. Yəni bütün hallarda Azərbaycan 
dövlətçiliyində tarixi ədalət əsas yerlərdən 
birini tutur. Buradan aydın olur ki, müasir 
Azərbaycanın dövlət identikliyində Ulu 
öndərin vurğuladığı “demokratiklik” və 
“sivilizasiyalıq” anlayışıları da Azərbaycan 
cəmiyyətinin tarixən “hüquqilik” (və ya 
qanunçuluq) və “ədalətlilik” anlayışlarının 
fonunda konkret məzmun almışdır. 

Həmin özəllik ümumi səviyyədə 
 Heydər Əliyevin “Güclü Azərbaycan” kon-
sepsiyasının məntiqi, məzmunu və strateji 
hədəfləri bağlılığında dəqiqliklə görünür. 
Çünki dövlətin güclü olmadığı yerdə qa-
nunun aliliyi təmin oluna bilmir. Qanunun 
aliliyi olmayan ölkədə isə real demokra-
tiya yoxdur. Deməli, Güclü Azərbaycan 
faktiki olaraq demokratik Azərbaycanın 
yaradılmasının hüquqi, siyasi, ideoloji və 
geosiyasi təməlini təşkil edir. Ulu öndərin 
1994-cü il BMT Baş Məclisinin 49-cu ses-
siyasında ifadə etdiyi və bizim , məqalədə 
xüsusi təqdim etdiyimiz aşağıdakı tezisi 
dərin məqamların nəzərə alınmasından qay-
naqlanır. Heydər Əliyev demişdi: “Məhz oz 
xüsusiyyətlərimizi başa düşərək və dəyişik-
liklərin irəli sürdüyü tələbləri nəzərə alaraq 
biz addım-addım irəliləyərək xarici dünya 
ilə əməkdaşlıq binasını ucaldırıq”.

